
Rapportens innhold : 
 
Denne rapporten skildrar dei avvik og observasjonar som vart avdekka innan følgjande kontrollerte 

område.  

 

- Produksjonsstorleik 

- Rømingssikring 

- Internkontroll 

- Beredskapsplaner 

 

 

 

Hovudkonklusjon : 
 
Det vart påvist følgjande avvik: 
 

 Verksemda har brot på utsleppsløyvet i form av overproduksjon med dertil for stort utslepp av 

organisk materiale i høve til løyve.  

 Verksemda manglar beredskapsplan for handtering av massedød i anlegget. 

 

Vi har elles følgjande å merka: 

 

 Lekkasjen på avløpsrøret må rettast på snarast råd.  

 Vi rår til at verksemda vurderer enda betre sikring mot rømming ved at ekstra rist på 

hovudavløpet vert montert. 

 

 

Utarbeidet dato : Godkjent dato: 
  
Sign.: Sign.: 
  
Inspektør   Seksjonsleder  

1. Innledning 
 

Rapporten er utarbeida etter ein kontroll ved  Aqua Farms Herand AS sitt setjefiskanlegg i Herand i 

Jondal kommune 17.10.01. Kontrollen inngår som ein del av Fylkesmannen sitt arbeid med å 

handheve gjeldande krav med omsyn til vern av det ytre miljø. Kontrollen fokuserer på overhalding 

av krav og rapporten skildrar eventuelle avvik og observasjonar (merknader) som vart avdekka 

under kontrollen.  

 

Rapporten gjev såleis ingen fullstendig vurdering av verksemda sitt miljøarbeid eller 

miljøstatus. 

 

Aqua Farms Herand AS har på lokaliteten Herand ved utløpet av Storelva utsleppsløyve datert 

11.04.86. Løyvet gjev høve til å produsera 800.000 stk. sjødyktig setjefisk. 

 

Inspeksjonen vart gjennomført med bakgrunn i gjennomgang av verksemda sine miljøårsrapportar 

for dei siste åra, samt i merknader gjeve i tidligare revisjons- og inspeksjonsrapportar. 

Fylkesmannen fann det óg føremålstenleg å få oversikt over dagens situasjon i vassdraget, samt om 

framtidige planar. 

 

Sjølv om det i gjeldande løyve ikkje er sett noko tak på produsert biomasse per år, set det tal på 

produsert sjødyktig setjefisk som er gjeve i alle løyver for verksemda, ei viss grense også for dette. 

Ein smoltstorleik på 100 g og fôrfaktor på 1 er etter vår oppfatning ikkje unormale tal i denne 

samanheng, og vi finn det difor føremålstenleg å nytta desse tala ved handtering av utslepp frå 

setjefiskanlegg. 

 

Basert på denne regnemodellen, skal Aqua Farms Herand AS kunne produsere om lag 80 tonn fisk 

per år, og med ein fôrfaktor på 1, ha eit fôrforbruk på om lag 80 tonn. 

 

Verksemda har sidan 1995 hatt ein produksjon på om lag 150 tonn per år som middel, og eit 

fôrforbruk på om lag 170 tonn. Dette gjev ein fôrfaktor på om lag 1,13. 

 

Med bakgrunn i at gjeldande løyve er frå 1986, samt at forureiningsstyresmakta kan trekkja tilbake 

eller endra løyvet når det er gått 10 år etter at løyvet er gjeve, finn fylkesmannen det naudsynt å 

vurdera revisjon av gjeldande utsleppsløyve. Dette vart óg peika på under kontrollen i 1998, men er 

ikkje følgt opp av fylkesmannen. Under kontrollen denne gongen vart revisjon varsla, og vi finn 

difor varslingsplikta i tråd med forvaltningslova § 16 som oppfyllt. Verksemda vert likevel med 

dette gjeven høve til å koma med merknader både til inspeksjonsrapporten, og til varslet om 

revisjon. 

 

 

Definisjonar på eit avvik og ein merknad er som følgjer: 

 

- AVVIK vert definert som brot på vilkår gjeve i utsleppsløyvet eller gjeldande 

lover og forskrifter, eller på bedrifta sine eigne prosedyrar og instruksar som 

har relevans for å ivareta det ytre miljø. 

 

- MERKNAD er eit tilhøve som ikkje vert omfatta av definisjonen for avvik, 

men som fylkesmannen meiner det er rett å påpeike for å ivareta og forbetre 

det ytre miljø. 

2. Dokumentunderlag 
 

Dokumentunderlag for kontrollen var : 
 

- Utsleppsløyve av 11.04.86 

- Årsrapport for perioden 1995-2000 

- Internkontrollforskriften 

 

 

3. Omfang 
 

Følgjande område vart dekka under inspeksjonen: 

 

- Oppfølging av utsleppsløyvet datert 11.04.86 med bakgrunn i innsendte årsrapportar for  

perioden 1995-2000. 

- Verksemda sine beredskapsplanar for dødfiskhandsaming generelt og akutt massedød 

Spesielt. 

-     Rømingssikring ved anlegget 

 

 

Fylkesmannen har under inspeksjonen ikkje vurdert andre tilhøve/område av/ved bedrifta si 

verksemd. 

 

4. Avvik  
 

Avvik 1: 
 

 Verksemda har ein større produksjon, og dermed eit større utslepp av organisk materiale enn 

gjeldande utsleppsløyve gjev høve til. 

 

Avvik frå: 

Lov om vern mot forurensninger og om avfall av 13. mars 1981, § 7, jf § 11. 

 

Kommentar:  

Vår argumentasjon for rammene av eit utsleppsløyve for setjefiskanlegg går fram av innleiinga. 

Verksemda har plikt til å driva etter gjeldande løyver gjeve med heimel i lov. 

 

Avvik 2:  

 

 Verksemda manglar ein beredskapsplan for massedød i anlegget. 

 

Avvik frå:  

Forskrift om systematisk helse-, miljø- og sikkerhetsarbeid i virksomheter 

(internkontrollforskriften).  

 

Kommentar: 

Verksemda har dokumentert eit internkontrollsystem, der skriftlege planar for generell 

dødfiskhandtering inngår. Dokumentasjonen seier likevel ingenting om korleis verksemda skal 

handtere ein massiv massedød i anlegget, og heller ikkje om ensilasjetankane ved anlegget er 

dimensjonert for ein slik situasjon.  

 



4 

 

 

5. Merknader 
 

Merknad 1: 

 

Det var ein lekkasje på avløpsrøret mellom dei to kummane før hovudavløpsrøret. Det var tydelege 

teikn på utslepp. 

 

Kommentar: 

Det var ikkje noko alvorleg ureining knytt til denne lekkasjen, men det må rettast opp snarast 

råd, noko som under kontrollen også vart forsikra ville bli gjort 

. 

6. Andre tilhøve 
 

Andre tilhøve som vart kontrollert var rømingssikringsstiltak. Det gjekk fram under kontrollen 

at det tidligare ikkje var rister på toppen av avløpsrøra i kvart kar. På grunn av manglande rister 

på toppen av desse røra rømde ein del sjuk fisk sist sommar. Dette er no ordna. Fylkesmannen 

rår i tillegg til at verksemda også vurderer rister i kummane for hovudavløpet. 

6. Hovedkarakterisering  av inspeksjonen 

 
 

 

HOVEDKARAKTERISERING AV INSPEKSJONEN 

 

Kategori 0: 

Ingen påviste avvik 
 

Kategori 1: 

Avvik 
x 

Kategori 2: 

Betydelige avvik 
 

Kategori 3: 

Vurderes 

politianmeldt 

 
 

     

KARAKTERISERING AV AVVIKENE Kat. 1 Kat. 2 Kat. 3 
 

Kat. 1 Kat. 2 Kat.3 

1. Overskridelse av produksjonsrammer   x   5. Mangelfull egenkontroll/internkontroll    

2. Akutt forurensning, mangl. beredskap x   6. Overutslipp (luft, vann, støy)    

3. Manglende teknisk utstyr    7. Utilfredsst. håndt. av avfall/kjemikal.    

4. Mangelfullt vedlikehold, kalibrering 

o.l. 

   8. Annet    

 

 

 


